
لاپتــۆپ، دیســكتۆپ، تەبلێــت، مۆبایــل... ئەوانە ئــەو ئامیــرە تەكنەلۆژیە نوێیانــەن دیتوتانن و 
بەكارتان هێناون، دوو ساڵ لەمەوبەر، ئامێرێكی نوێش بەرهەم هات كە هەم تەبلێتە و هەم لاپتۆپ.. 

لە كۆتایی ساڵیشدا ئامێرێك بەرهەم هاتووە كە هەم مۆبایلەو هەم لاپتۆپ.. 
میرابــوك )mirabook( ئامێرێكــە چوارچێــوە و ســتایلەكەی وەك لاپتۆپێك دەچێت، بەڵام لاپتۆپێك 
 S8 كــە هیــچ سیســتەمێكی لەســەر نییــە، بەڵكو بــە دانانی مۆبایلەكــەی خۆت ئەگەر گەلەكســی
یــان hwawi huawei mate 10 بێــت لــە شــوێنێك كــە بــۆ ئەم مەبەســتە داندراوە ئەوە ناوەرۆكی ســەر 

مۆبایلەكەت لەسەر شاشەی لاپتۆپەكە نیشان دەدرێت.
)میبرابــوك( پێكهاتــووە لــە هەیكەلەكــەی لاپتــۆپ، كیبــۆرد، ماوس و پەد و شاشــەیەكی 13.3 
ئینجــی. شــوێنی دانانــی USB-C دوو شــوێنی USB 3... هەربۆیــە جگە لە میرابــوك پێیدەگوترێت 
)لاپ داك(.. كاری )لاپ داك(ەكە ئەوەیە كە بتوانی فیلمەكانی سەر مۆبایلەكەت بە كوالیتیەكی 
بەرزتر ببینی، یان ئەو پرۆگرامانەی لەسەر مۆبایلەكەن و بەهۆی بچوكی شاشە و كیبۆردی موبایل 

ناتوانی بە باشی سوودیان لێوەربگری لەم )لاپ داك(ە بە باشی سوودیان لێببینی..  كی

چەنــد ســاڵێك لەمەوبــەر ئامێرەكانــی یــاری ئەلكترۆنــی لەنــاو ئامێــرە 
دیجیتالییەكاندا لە لوتكەدابوون، وەك پلەی ستەیشــن، نیتیندۆ، ئیكس 
بــەرەو  ئــەوەی مۆبایلــەكان  بۆكــس، ســۆنی، ســیگا...تاد.. دوای 
زیرەكــی رۆیشــتن و یــاری ئەلكترۆنــی لــە موبایلەكانــدا هاوتــای 
یــاری ئامێرەكانــی دیكەیان لێهات، بازاڕی ئەوانە بەرەو ســاردی 

رۆیشت.. 
كۆمپیوتــەر خــۆی هەرچەنــدە تایبــەت بــە گەیم نییــە، بەڵام 
یــاری پێدەكــرێ.. لەگــەڵ ئەوەشــدا كۆمپیوتــەر هەیــە تەنیــا و 
تەنیــا بــۆ گەیم دروســت دەكرێــت، كۆمپیوتەری گەیــم دەبێ لەگەڵ 
كۆمپیوتەری دیكە جیاواز بێت، كارتی شاشەی زۆر بەهێز، رامێكی زۆر 
بەهێــز، تایبەتمەندییەكانی دیكەشــی لە پلەی بەرزدابن.. كۆمپیوتەری 
گەیمینگــی ZOTAC MEK1 یەكێكە لەو كۆمپیوتەرانەی تایبەت 

بە گەیم..
ســتایل و دیزاینی كۆمپیوتەرەكە ســەرنج راكێشــە و لەگەڵ ئەوەشــدا 
تواناكانی پێشكەوتوون، بۆ نمونە دەكرێ ئاماژە بە سیستەمی رووناكی 
spectra بكەیــن. بەهێزتریــن پرۆسیســەری تێدایــە وەك ئەوانــەی لــە 
corei7دا بەكارهاتــوون. كارتــی گرافیكــی لە جۆری GTX1000ە. 
رامەكەی 16 گیگابایتە و هاردەكەی یەك ترابایتە. دوو رەنگی سپی و 

رەشی هەیە. ویندۆز 10ی 64 بیتی لەسەرە.

كۆمپیوتەری گەیمینگی جیاواز

مایكرۆســۆفت  سێرڤێســی  لاپتۆپــی 
واتــە Surface  بــە یەكێــك لە باشــترین 

لاپتۆپــەكان دادەنرێــت، لــەم دواییــەدا مایكرۆســۆفت 
نەوەیەكــی نوێــی ئــەم لاپتۆپــەی بەرهــەم هێنــا كە بە 
Surface Book 2 ناسراوە، مایكرۆسۆفت رایدەگەیەنێ 
كــە لاپتۆپــی ناوبراو دوو قــات بەهێزترە لە لە لاپتۆپی 

جۆری ماك بوكی كۆمپانیای ئەپل.
بوونــی  گرنگیــەكان  تایبەتمەندییــە  لــە  یەكێــك 
باترییەكــی بەهێــزە كــە دەكرێــت هەتــا 17 كاتژمێــر 

دانەبەزێت.
ئــەم لاپتۆپــە نوێیــە دوو جــۆری هەیــە بچــووك و 
گەورە، 13.5 ئینجی و 15  ئینجی.. ئاســتی بریقە 

مایكرۆسۆفت گۆڕانكاری لە 
لاپتۆپی سێرڤێس دەكات

تەواو بوونی شەحنی باتری موبایل بۆ ئەوانەی لەكاتی پێویستیدا تووشی دەبن گرفتێكی 
گەورەیــە، پاوەربانكەكان هەتا رادەیەك كێشــەكەیان چارەســەر كــردووە، بەتایبەتی بۆ وڵاتێكی 

بێ كارەبای وەك ئەم هەرێمە.. 
پاوەربانكــەكان دەتوانــن لەكاتێكــی وادا بە فریای بەكارهێنــەری موبایل بن، بەڵام زۆربەیان 
گەورەن و شوێن دەگرن، پاوەربانكی )finger pow( رێگا چارەیە بۆ هەموو ئەوانەی كە بەدوای 
پاوەربانكێكی بچووك دادەگەڕێن، كێشی )فینگێر پاو( تەنیا 15 گرامە، موگناتیسیە و بە 
شــوێنی شــەحنكردنەوە دەنووســێ لە ماوەی 30 خولەكەدا دەتوانێت 25 شــەحن بۆ موبایلەكە 
دابیــن بــكات. خــودی پاوەربانكە مایكرۆكە شــەحن دەبێتەوە و شــوێنێكی هەیە جێگای چوار 

شــەحن )فینگێــر پاو( دەبێــت. بە هەر چواریان  موبایلێــك  دەتوانــن 
بكەنەوە.. 

پاوەربانكێكی زۆر جیاواز

هــەر ســاڵێك كــە تێدەپــەڕێ جیهانــی تەكنەلۆژیــا گۆڕانــكاری گــەورە بــە 
خــۆوە دەبینــێ، یەكێك لــە بەرهەمە نایابەكانی ســاڵی 2017ی 
تەكنەلۆژیــا هێدســتی واقیعــی مەجازی سامســۆنگ بوو.. بۆ 
روونكردنــەوەی زیاتر واقیعــی- مەجازی تەكنەلۆژیایەكی نوێیە، 

بەكارهێنەر هەست پێدەكات لە جیهانی واقیعیدایە بەڵام لە راستیدا 
جیهانی مەجازییە.. 

هێدســتی ئودیســە )Samsung HMD Odyssey( پێكهاتووە لە دوو 
شاشــەی 3.5 ئینجی و بە قوڵایی 110 پلە.. نیشــاندانی شاشــەكان 
چەندیــن  چركەیەكدایــە.  لــە  فرێــم   60 و  پیكســلە   1600×1440

هەســتەوەری تایبەتــی لەگەڵدایــە، وەك هەســتەوەری ئاراســتە نوێــن، 
ژیروسكۆپ، بەرزی و نزمی و دوو  دووربینی  تایبەتی لەسەرە بۆ ئەوەی 

كە لەكاتی سەیركردندا بە دیوار یان بەكەلوپەلی ماڵەوە نەكەوی. بڵندگۆكانی 
دەنگ دەكەنە ســێ رەهەندی و بۆ ئەوەی بەكارهێنەر هەســت بكات بەراســتی لە 

جیهانی واقیعی دایە.

هێدستی واقیعی مەجازی سامسۆنگ

و روونیان زۆر لەسەرێیە. قەڵەمی تایبەتی سێرڤێسیان 
لەگەڵە. سیستەمی فێنك كەرەوەی بەهێزی هەیە. 15 
ئینجییەكەی پرۆسیســەری جۆری core i7ی لەسەرە. 
ئــەوەی دیكەیــان core i5 یان لەســەرە. خاڵێكی دیكە 
كە دەبێ باس بكرێ گۆڕانكاری لە كارتی شاشــەی 
داكــراوە و بەهێزتریــن كارتــی گرافیكــی بــۆ دانــاوە. 
شــوێنی داكردنی داتا واتە هاردی لاپتۆپەكە لە 257 

گیگابایتەوە هەتا 1 ترابایتە. 

هەر جارە و وەڵامی 
پرسیارێك

خوێنەرێكــی بەڕێز دەپرســێت 
پرۆگرامــی  لــە  دەكرێــت  ئایــا 
word دا فایلــی PDF بكــەوەو 

دەستكاری بكەم؟
خوێنــەری بەڕێــز كــە ئەگەر 
هــی  wordەكــەت  پرۆگرامــی 
ســاڵی 2013 بێــت بــە ئاســانی 
بــۆ  بچــو  ســەرەتا  دەكرێــت، 
لاپەڕەیــەك بكەوە و پاشــان بچو 
 open لەوێدا لە بەشی file ســەر
فایلــە pdfەكەت بكــەوە، دەبینی 
بە ئاسانی كرایەوە، ئەگەر فایلە 
pdfەكــە ئینگلیــزی یان عەرەبی 
دەســتكاری  ئاســانی  بــە  بێــت 
دەكرێت، بەڵام بۆ كوردی تێكی 
دەچێ، دوایی ئەوەی كە سەیڤت 
كرد، بێ گرفت هەر بە شــێوەی 
pdf دەكــرێ هــەر بە پرۆگرامی 
بــۆ  بــەڵام  بیكەوەیــە،   word
ئاگاداریــت ئــەو فایلانــەی كــە 
كــۆدی نهێنیــان لەســەر داندراوە 

دەستكاری ناكرێن و نابنەوە..

كەڤەرێكی موبایل
 بۆ زانینی رێژەی شەكرە

گشــت ئەو ئامێرانەی بۆ كاری پزیشــكی و تەندروستی بەكەڵك 
دێــن و بــە جیــا هەن وەك ئامێــری پێوانی شــەكرە، ئامێری پێوانی 
زەختی خوێن.. ئامێری شــیكاری دڵ، ســۆنەر..تاد. رۆژێك دێت 
هەمــوو ئەوانــە نامێنــن و تەنیــا مۆبایلەكەت ئــەو ئەركانە بە تەنیا 
ئەنجام دەدات، هەر لە ئێستادا بەشێك لەو ئامێرانە تایبەت بە مۆبایل 
بەرهــەم هاتــوون، وەك كەڤــەری Gponeی موبایــل كە بــۆ دیاریكردنی 

ئاستی شەكرە لەوانەی نەخۆشی شەكرەیان هەیە.
كەڤەرەكــە لــە باتــری موبایلەكــە بــۆ وزەی خــۆی ســوود وەردەگــرێ، لــە 
گۆشەیەكی كەڤەرەكەدا شوێنی تایبەت بە  دانانی خوێن بۆ زانینی ئاستی 
شــەكر هەیــە. هەرچەندە كەڤەرەكە جــارێ بڵاونەكراوەتــەوەو نەكەوتۆتە بازاڕ، 
چونكــە زانایانــی ئــەم بوارە پێیان وایە هەندێك كەموكوڕی هەیە و پێویســتە ئەم 

كەموكوڕیانە چارەسەر بكرێن دوایە  بەئاستێكی بەربڵاو بەرهەمی بێنن..

یەكێــك لــەو نیگەرانیانــەی ســەبارەت بە كۆمپیوتەر هەیــە، ئەوەیە كە رووناكییەكەی دەبێتــە هۆی ئازاردانی 
چاوی بەكارهێنەر و لە درێژمەودادا تووشی زیانێكی زۆری دەكات.

كۆمپانیای لینۆڤۆ كۆمپیوتەری جۆری IdeaCentre AIO 520 بەرهەم هێناوە، كۆمپیوتەرێكی دیسكتۆپی 
یەك پارچە، شاشەی كۆمپیوتەرەكە 22 ئینجە، لە بواری دیزاینەوە سەرنج راكێشە. سیستەمی anti glare واتە 

دژی تیشكدانەوەی تێدایە كە بەرگری لە تیشكە زیانبەخشەكان دەكات و چاوەكانت ماندوو ناكات.
شاشــەكەی لەمســیە و لــە یــەك كاتــدا دەتواندرێــت هــەر دە پەنجــە بــەكار بهێندرێــت. سیســتەمی فەرمانــی 
Cortanaی تێدایە كە بەهۆیەوە دەكرێت بە دەنگی بەكارهێنەر وەڵامی فەرمانەكان بداتەوە، وەك كردنەوەی 
پرۆگرامە پێویستەكان، رێكخستنەوەی یادەوەرییەكان، تەنانەت ئەگەر پێنج مەتریش لە كۆمپیوتەرەكە دوور بی 

وەڵام دەداتەوە.
سیســتەمی ناســینی روخســار واتــە windows helloی تێدایــە، بەهــۆی كامێرای تیشــكی ســەرووی ســوور، 
روخســاری كەســەكان دەناســێتەوە. هەركاتێــك بەكارهێنــەر بــۆ دوو چركــەش لــە كۆمپیوتــەر دووربكەوێتــەوە، 
ئۆتۆماتیكی دادەخرێ، ئەگەر گەڕایەوەش دەكرێتەوە. وێبكەمەكەی وەك پارچەیەك بە جیایە، واتە دەكرێت لە 

دیسكتۆپەكە بكرێتەوە و لەكاتی خۆی دابندرێتەوە.

كۆمپیوتەرێك بۆ پاراستنی چاو و ئەمنیەتی بەهێز

IT

ژمارە )1153(  722018/1/9



IT

73 ژمارە )1153(  2018/1/9

ماڵپەڕێك بۆ 
نووسینی دەق لەسەر وێنە
جــار هەیە بە خێرایــی نیازت 
هەیــە چەنــد دێڕێــك لــە ســەر 
وێنەیەك بنووسی و لە تۆڕێكی 
فەیســبوك  وەك  كۆمەڵایەتــی 
یــان تێلگــرام بڵاوبكەیەوە، بەڵام 
بــۆ ئــەم مەبەســتە دەبێ ســوود 
پرۆگرامــی  و  كۆمپیوتــەر  لــە 
وەك  گرافیكــی  تایبەتــی 
هاوشــێوەكانی  یــا  فۆتۆشــۆپ 
ئاســانترین  بــەڵام  وەربگــری، 
رێــگا بەبــێ ئــەوەی ســوود لــە 
هیــچ پرۆگرامێــك وەربگــری و 
ئەركەكەت ئەنجام بدەی سەر لە 
http://www.i2symbol. ســایتی
com بدە، ماڵپەڕێك بە ئاســانی 
نووســینەكەت بــۆ دەخاتــە ســەر 
باكگراوەندێكــی  یــان  وێنەیــەك 
ســەرنج راكێش. دیارە ماڵپەڕەكە 
یەكێك لــە خزمەتگوزارییەكانی 
چەندیــن  ئەگینــا  ئەوەیــە 
خزمەتگــوزاری دیكــەی تێدایە 

دەتوانی سوویان لێ ببینی..

دونیــای رۆبۆت هەر نەبۆتــە خولیای زانایانی ئەم 
بوارە بەڵكو قوتابیانی زانستی و منداڵانی دیكەشی 
گرتۆتەوە، كۆمەڵە ئامرازێكیش هەن بۆ فێركردنی 
رۆبــۆت دروســت كــردن بــۆ منــداڵان. ئامێــری 
)codey rocky( لــە نوێتریــن ئامرازەكانە. ئەم 

ئامێــرە خاوەنــی چــوار تایەیــە و دەتوانێت بە 
هەموو شــوێنێكدا جوڵە بكات، شاشەیەكی 
تایبەت بەخۆی هەیە. منداڵان لەسەرەتادا 
دەبــێ بــۆ ســوود وەرگرتــن لــەم رۆبۆتە 
پرۆگرامێكــی  لــە  دەبێــت  ســەرەتاییە 
گرافیكــی تایبــەت بــە بەرنامەنووســی 
سوود وەربگرن و فەرمانەكان بۆ ئامێرەكە 

دەستنیشان بكەن. 

منداڵان بۆخۆیان
 رۆبۆت دروست دەكەن

پرۆگرامێكەكانــی تایبەت بــە هێنانەوەی فایل و 
وێنــە ســڕاوەكان گەلێكن، زۆربــەی پرۆگرامەكانی 
گەڕاندنــەوەی فایلــە ســڕاوەكان، گشــت فایلــەكان 
دەگەڕێنــەوە، كەمتــر پرۆگــرام هەیــە تایبــەت بــە 
مەبەستێكی دیاریكراو، وەك گەڕاندنەوەی فایەكانی 
Photo Recov- یا وێنە.. پرۆگرامی word
er-Center یەكێكە لە بەهێزترین پرۆگرامەكانی 
گەڕاندنــەوە كــە تەنیــا تایبەتــە بــە وێنەی ســڕاوە. 
ئــەم پرۆگرامــە وێنــە ســڕاوەكان بــە هەمــوو جــۆرە 
فۆرماتێكــەوە دەگەڕێنێتــەوە. خــودی پرۆگرامەكە 
ئایكۆنێكــی  بــە  بەرلــە گەڕاندنــەوەی  بچووكــە.. 

بچــووك وێنــە ســڕاوەكان نیشــان دەدات و بەكارهێنــەر 
سەرپشك دەكات كام وێنەی بۆ بگەڕێنێتەوە، چونكە 
زۆربــەی پرۆگرامەكانــی گەڕاندنــەوە گشــت فایلێك 
دەگەڕێنــەوە كــە ئەمەش دەبێتەهــۆی تێكەڵ پێكەڵی 
و سەرلێشــواندنی بەكارهێنــەر.. ئەمــەی خــوارەوەش 

بەشێكە لەتایبەتمەندییەكانی پرۆگرامەكە:
- گونجان لەگەڵ گشت جۆرە میمۆرییەك..

- بەكارهێنانی ئاسان
- هاوئاهەنگی لەگەڵ گشت فۆرماتێكی وێنە

- هێنانەوەی فایلە ڤیدیۆیەكان
- گونجان لەگەڵ هەموو سیستەمێكی ویندۆز....

پرۆگرامێك بۆ هێنانەوەی وێنە سڕاوەكان

